
A FUNDACION DA ORDE DO TEM-
PLO. O Orde do Templo fundouse en
Xerusalén en torno a 1119-1120. Foi
0 seu promotor un cabaleiro cruzado
francés, Hugo de Payens, que, xunto
con alguns compafieiros, acordaron
imporse a tarefa de protexeren os pe-
regrinos que, chegados dos reinos de
Occidente despois da Primeira Cruza-
da, concorrian a Xerusalén a venera-
ren as reliquias e visitaren os lugares
emblematicos relacionados coa vida
de Xesus Cristo, e que habitualmente
eran fustrigados no seu transitar po-
los camifios, tanto polos musulmans
como por partidas de ladréns. O rei
Balduino II, admirado das intencions
daqueles homes que se designaban a
si mesmos “pobres cabaleiros de Cris-
to”, cedeulles como albergue algunhas
dependencias do Templo de Salomén.

Esta primeira iniciativa histérica
de creacién dunha orde de monxes-
soldados, que significaria unha pro-
funda reforma do monacato —aos
monxes non estaba permitido em-
pufar armas— foi resolta, por unha
parte, coa iniciacién na orde dos con-
des de Anjou e de Champagne, im-
portantes sefiores feudais franceses
e, por outra parte, co decisivo apoio
prestado por Bernardo de Claraval, o
grande impulsor da reforma cister-
ciense. A intercesion de sefiores tan
poderosos e un monxe tan respecta-
do foi fundamental para que no Con-
cilio de Troyes se recofiecese oficial-
mente a Orde do Templo, dotandoa,
para o seu mellor funcionamento,
dunha breve Regra, a cofiecida como
Regra primitiva, probablemente re-
dactada xa en Palestina. Esta Regra
inicial acabara tendo, co transcurso
do tempo, 676 artigos.

Internamente, hai freires templa-
rios que combaten (cabaleiros e sar-
xentos de armas), mentres que outros
realizan diferentes tarefas domésticas
e de intendencia, como os irméans de
oficio, e os capeldns, que se encargan
dos aspectos espirituais.

Os cabaleiros proceden da nobre-
za, os sarxentos, e irmans de oficio,
das capas populares da sociedade,

mentres que os capelans poden per-
tencer a diferentes clases.

Mais ademais dos membros da
Orde, hai escudeiros, mercenario,
etc., que son persoas que serven por
unha paga. Tamén se contemplaba a
Regra primitiva que podia haber ca-
baleiros leigos que servises na Orde,
durante un tempo, como sarxentos;
finalizado o seu compromiso, debian
deixar o seu cabalo a Orde.

ASPECTOS ORGANIZATIVOS. O
templarios, estruturados por ‘linguas’,
dividiron inicialmente a Peninsula
Ibérica en duas grandes areas: a Pro-
vincia de Aragon-Catalufia-Provenza
e a Provincia de Portugal. Posterior-
mente, a Provincia de Portugal dividi-
rase en duas partes: Portugal por un
lado, e Galicia-Castela-Ledn por outro.

No chanzo inmediato estan as bai-
lias, desde as que se rexentan as pro-
piedades que se posten en diversas
comarcas. Non todas as bailias tefien
a mesma importancia.

Esquerda, Santa Marifia de Augas Santas en
Allariz

Arriba, Castelo templario de Ponferrada
recentemente presidido polas bandeiras que
desvirttian o intento de recrear aquel tempo que
lle deu sentido & sua construcion

llustracion que representa como Balduino Il de

Xerusalén cede o Templo de Saloman a Hugo de
Payens

Gravado medieval que representa a Xerusalén

Canzorro con cabeza de elefante en San Xian de

Lendo

A fronte da xerarquia provincial
estd o mestre provincial, represen-
tante do mestre da Orde, residente
en Xerusalén. Ademais, na documen-
tacién aparecen mencionados cargos
como o de comendador maior, co-
mendador ou preceptor, subcomen-
dador, mariscal, responsable das cha-
ves, responsable do décimo, etc.

No ambito da coroa galaico-cas-
teld-leonesa, relevante importancia
debeu ter o comendador da bailia co-
rufiesa de Faro, porque, en varios do-
cumentos, é a unica persoa, ademais
do mestre provincial, que aparece co
tratamento de domnus.

A partir de 1250 créase o cargo de
visitador, existindo en Europa dous:
un encargado de Francia, Inglaterra
e Alemafia, e outro nos reinos da Pe-
ninsula Ibérica. No caso peninsular,
ao principio ocupou o cargo o mestre
galego-castelan-leonés (Lope Sanchez,
por exemplo, era tamén “visitador en
los V regnos d'Espanna”), sendo des-
pois os mestres da Provincia arago-
nesa-catalano-provenzal quen o exer-
ceron, coa excepcion de Simon de la
Tour, visitador en 1277, que non era
orixinario da Peninsula Ibérica.

Para decidiren sobre asuntos in-
ternos, os templarios celebraban pe-
riodicamente cabidos de encomen-
da, nas bailias, e cabidos de caracter
provincial cando as cuestion eran de
mais calado, e ao que asistian os co-
mendadores e membros destacados
das distintas casas da Provincia. No
ambito territorial ao que pertencia
Galicia, adoitaban celebrarse en luga-

res mais ou menos céntricos (Zamora,
Benavente, etc.), para facilitar a asis-
tencia dos freires.

O TEMPLO EN GALICIA. Sempre
pensdramos que o asentamento da
Orde do Templo no noso pais se
producise a mediados do século XII:
constatdbamos a sua presenza nas te-
rras de Celanova, en San Paio de Vei-
ga, en 1142. Mais podermos consultar
un libro de dificil acceso, o Cartulario
da Orde do Templo, compilado polo
Marqués d'Albon (hoxe accesible na
rede) mudou totalmente a nosa vi-
sién. Un dos primeiros documentos
que figuran nese libro é unha doazon
realizada pola raifia Tareixa de Portu-
gal, o conde galego Fernando Pérez de
Traba, e varios nobres mais (galegos e
galegas uns, da familia Traba, e outros
portugueses), datado en torno a 1128.
Todos os investigadores que o citaron
pensaron que se trataba de doazons
de terras en territorio portugués, mais
a realidade é que varios dos bens que
se doaron (os dos nobres galegos),
non estan situados en Portugal, senon
en Galicia: desde o citado San Paio de
Veiga, a lugares como O Salnés, Amio,
Céltigos, etc., lugares nos que, tempo
despois, constatdramos o asentamen-
to da Orde.

Isto cambia por completo a vision
da chegada do Templo mesmo & ac-
tual Espafia, porque se consideraba
que as primeiras doazons fose no am-
bito catalano-aragonés. Pois ben, algo
antes destas doazéns xa os templa-
rios reciben propiedades en Galicia.



Por iniciativa do citado Fernando
Pérez de Traba, chegaran 4 comarca
corufiesa das Marifas dos Freires. Fer-
nando, xunto coa raifia Tareixa de Por-
tugal, coa que mantifia unha relacién
sentimental, ademais da doazon citada
anteriormente, confirma aos templa-
rios daquel territorio outras doazéns,
como a de Soure, tamén en 1128. Sa-
bemos que peregrina en duas ocasions
a Terra Santa, onde coidamos que se-
guiria a manter o contacto coa Orde,
estando interesado, ao seu regreso, en
que os monxes-cabaleiros se estabele-
cesen no Burgo de Faro, ntcleo urbano
e portuario que el impulsara xunto co
rei Afonso VII, e no cal os templarios
fundarian a stia sé mais importante,
non s6 de Galicia, senén de toda a co-
r0a; a bailia de Faro.

O Burgo de Faro era unha vila
maritima que acababa de refundar
Afonso VII (de quen fora aio o pai de
Fernando, o conde Pedro Froilaz). E o
propio Fernando Pérez de Traba criara
o rebento do emperador, o futuro Fer-
nando II. Este enclave reunia outras
vantaxes que podian facer atractiva
aos templarios a idea de se asentaren
nel: era, por exemplo, unha das escalas
para as naves que percorrian a chama-
da ‘Rota gascona, periplo que comeza-
ba no porto de La Rochelle e que, logo
de se deter en diversas localidades do
litoral suroeste atlantico francés, se-
guia polo Cantéabrico e Galicia até Lis-
boa. Loxicamente ser un importante
porto comercial —e tamén de peregri-
nos— levaba aparellado o florecemento
dunha burguesia dedicada ao comercio
e as manufacturas, asi como tamén in-
dustrias de tipo pesqueiro.

O Burgo era, pois, un lugar ideal
para estabelecer unha cabeceira te-
rritorial. Tifia todos os atractivos que
poderian interesar ao Templo: rique-
za econdmica, peregrinos —eles tifian
como unha das stas misiéns primor-
diais a sua proteccion— e unha fecun-
da comarca da que extraer recursos
para enviar aos irmans que combatian
en Palestina ou na fronteira musulma
hispanica. A situaciéon do Burgo, na
retagarda, daba tranquilidade 4 hora

da organizacién econémica e militar
da Orde na Galicia. A partir destes
asentamentos, a Orde do Templo co-
mezard a estender os seus dominios
por toda Galicia.

AS BAILIAS TEMPLARIAS EN GALI-
CIA. Na actual provincia da Coruiia,
ademais da bailia de Faro, existiron
outras encomendas:

Betanzos: situada no concello do
mesmo nome, os seus bens espalla-
banse na actual comarca brigantina
(por exemplo, en concellos como
Mifo, Coirds, Oza, Curtis, Aranga, So-
brado, etc.).

San Xiao de Lendo: localizada na
Laracha, xestionaba bens nas comar-
cas de Bergantifios (A Laracha, Carba-
llo, Malpica, Laxe, etc.), Soneira (Vi-
mianzo) e Val de Dubra.

San Sadurnifio: situabase no con-
cello do mesmo nome, e dispofiia dun
hospital baixo a advocacién de San
Xoan e unha igrexa, a de Santalla.
Xestionaba propiedades na comarca
de Ferrol.

Na provincia de Lugo tiveron tres
bailias:

Sanfiz do Hermo: no municipio de
Guntin, nas inmediaciéns do Camifio
Francés, con propiedades en conce-
llos como Palas de Rei, Monterroso,
Taboada, Guntin, A Golada, etc.

Santa Maria de Neira: en Lancara,
nas inmediaciéns de Sarria, por tanto
do Camifio Francés, con alguns bens
neses municipios.

San Pedro de Canabal: no actual
municipio de Sober, a carén de Mon-

Igrexia de Santa Marfa do Temple

Selo da orde dos templarios

Igrexa de San Pedro de Canabal (Sober)

Porta sur da Igrexa de Santa Maria de Amoeiro

forte de Lemos e na terra de Amandi,
famosa de antigo polos seus vifios.
Xestionaba propiedades, ademais
de en Sober, nos concellos préximos
(Ferreira de Pantodn, Chantada, O Sa-
vifiao, Pobra de Brolldn, etc.).

Na provincia de Ourense s6 exis-
tiu a bailia de Santa Maria de Amoei-
ro, no concello do mesmo nome. Os
bens estaban espallados por toda a
Provincia, con importantes nucleos
na comarca do Ribeiro, na de Trives e
en Valdeorras.

E na Provincia de Pontevedra tive-
ron a bailia de San Martifio de Coia,
hoxe un barrio do municipio de Vigo.
Os bens dependentes desta bailia,
ademais dos préximos a Vigo, centra-
banse na zona de Tui, Pontevedra, Re-
dondela e o Salnés, outra importante
comarca vinicola (Morafia, Caldas de
Reis, Sanxenxo, Cambados, etc.). Son
terras polas que discorre o Camifio
Portugués de peregrinacion.

Estas bailias e encomendas go-
bernan numerosas propiedades:

casas, igrexas, montes, terras de la-
bor, etc., estando 4 fronte delas un
comendador.

Estan situadas estratexicamente,
especialmente nos camifios de pere-
grinacién a Compostela (tanto o Ca-
mifio Francés, como os secundarios,
Inglés, Via da Prata, Camifio Portu-
gués, etc.) e portos de mar. Como é
de supor, a parte de xestionar os seus
bens, debianse ocupar da proteccion
dos peregrinos e viaxeiros.

A DESAPARICION DA ORDE. Cando
en Francia, en 1307, se inicia a per-
secuciéon da Orde, baseada en acusa-
cions de diversa indole, a noticia per-
corre velozmente a cristiandade. Un
débil pontifice, Clemente V, sucumbe
ante as constantes presions das que
é obxecto por parte do monarca fran-
cés, Filipe o Fermoso, e ordena que
se emprendan investigaciéns nos
distintos reinos europeos, porque
considera que hai razéns que parecen
confirmar a sta culpabilidade. Manda
que sexan detidos, encargando este
asunto, no ambito que nos ocupa, ao
rei Fernando IV. Anuncia, ademais, a
convocatoria dun Concilio Xeral para
xulgalos. Mais, mentres non existise
unha resoluciéon definitiva, ordena
igualmente ao arcebispo de Toledo,
Gonzalo, a recuperacién e conserva-
cion dos bens da Orde templaria nos
territorios da coroa galaico-casteld-
leonesa, que pasaran, neste interim,
a outras mans.

Esta serodia decision apenas tivo
efecto: xa Fernando IV reclamara ao
Templo, en 1308, a entrega de varios
castelos, dos mais importantes da
Orde, nomeadamente Alcaiiices (en
Zamora), San Pedro de Latarce (en
Valladolid), e Ponferrada e Faro, as
principais fortalezas da area galaica.
O mestre provincial, Rodrigo Yéiiez,
tentara capear o temporal ao compro-
meterse coa raifia Marfa de Molina,
seguramente mais comprensiva que
o seu fillo, a entregalas a ela. Mais
non cumpre a sta palabra e despra-
zase a Galicia co obxecto de entrevis-
tarse co infante don Filipe. Chegan



a un acordo: o mestre entrégalle os
castelos e, a cambio, o infante ad-
quire o compromiso de ser o valedor
da Orde ante o rei. Cofiecedora a rai-
fia desta noticia, censura ao infante
tales negocios con persoas ds que o
papa non dubidaba en cualificar de
herexes, amosandolle as cartas en-
viadas a Fernando IV por Clemente
V. Filipe toma entén a decisién de
avisar o mestre para que se traslade
a corte, onde, tal como lle solicitara,
se escoitarfan as suas razons. Cando
o mestre chega, ao comprobar que o
infante non queria seguir mantendo
0 seu compromiso, pide clemencia
ao rei, ordenando a Filipe a entrega
a Fernando das fortalezas que tifa
na suda posesion. Comprometeuse,
ademais, a entregar ao rei os caste-
los de Montalban, Xerez-Badajoz, e
outros. Non parece, no entanto, que
o monarca dispuxese de todos, e en
concreto do de Faro, nese momento.

En 1310 reciben a orde de se pre-
sentaren en Medina del Campo para
declarar: o arcebispo toledano, Gonza-
lo, convocara, por carta, os principais
irmans da Orde da coroa de Castela-
Ledn-Galicia. A relacion chega aos
100 efectivos; deles, a metade son ga-
legos e case unha terceira parte (33),
residen na bailia de Faro. Tamén en
Ourense, presidida polo bispo de Lis-
boa, celébrase outro interrogatorio,
no que a maioria dos declarantes son
templarios galegos. En ambos os luga-
res, eles declaranse inocentes e, nes-
te mesmo ano, celébrase un Concilio
en Salamanca, onde acoden tamén a
testemufiar, regresando 4s suas en-
comendas tras seren declarados ino-
centes de toda culpa. Mais, en Fran-
cia, Filipe o Fermoso, apoiado por un
alto clero, vencellado nalgtns casos
familiarmente con el, ordena que se
queimen numerosos templarios na fo-
gueira. Clemente V, temeroso da sua
vida, convoca a finais de 1311 un Con-
cilio na cidade francesa de Vienne, ao
que asiste maioritariamente a clerecia
francesa, e no cal os templarios ian
demostrar a stia inocencia, despois de
moitos rectificaren as stas anteriores

declaracions, obtidas baixo torturas.
Mais non se lles permite falar e o pon-
tifice, na clausura do Concilio, xa en
1312, pola bula Ad providam disolve a
Orde templaria.

A REPARTICION DOS BENS TEM-
PLARIOS EN GALICIA. Os bens das
bailias galegas pasan nun primeiro
momento 4s mans de Fernando 1V,
que xa repartira anteriormente algtins
dos castelos da Orde, especialmente
en Estremadura. Ainda que Clemente
V asigna os bens templarios 4 Orde
do Hospital, prodicese unha tirapuxa
entre os monarcas e os hospitalarios,
que so recolleran unhas frangullas
logo de moitos anos de reclamacions.
O resto das propiedades pasara as
grandes casas nobiliarias e a outras
Ordes militares.

No caso de Galicia, as propieda-
des templarias permanecen en mans
reguengas até que Afonso XI entrega
a Pedro Fernandez de Castro o que a
Orde tivera en Galicia e Ledn, ainda
que a documentaciéon posterior de-
mostra que houbo un constante goteo
de doazons.

Outro Castro, Fernando, deixa
4 sda esposa, a mediados do século
X1V, diversos territorios anteriormen-
te templarios. S6 no dltimo terzo do
século XIV comezaran os Andrade a
se faceren coa posesion de moitos dos
bens templarios galegos. E, sobre todo
nas actuais provincias de Ourense (O
Ribeiro) e Pontevedra (O Salnés), ta-
mén a Orde do Hospital puido facerse
con bo feixe de propiedades M

Representacion antiga (Inglaterra) a actual (o

Bierzo) dos cabaleiros templarios

Hidria de Cand, Santa Maria do Temple

